
Shri Girisha Ashtakam

ஶ்ரீகி³ரீஶாஷ்டகம்

க்ஷீராம்போ⁴ராஶிதூணம் த்⁴ரு’தபரஶுத⁴நு:ஶூலதீ³வ்யத்க்ரு’பாணம்
கௌ³ரீகாந்தாபி⁴ராமம் நிடிலஹுதவஹஜ்வாலநிர்த³க்³த⁴காமம் ।

தாரக்ஷ்மாப்⁴ரு’த்³விஹாரம் ஸகலபு⁴வநப்⁴ரு’ந்நாக³ராட்கண்ட²ஹாரம்
வீரம் ரௌத்³ராதி⁴தை³வம் ஶரணஶிவகரம் ஶ்ரீகி³ரீஶம் ப⁴ஜேऽஹம் ॥ 1॥

ஸத்யாநந்த³ஸ்வரூபம் கநகமணிக³ணப்ரஸ்பு²ரந்மேருசாபம்
க்ரு’த்யாக்ரு’த்யாதி³தூ³ரம் சித³ம்ரு’தஸரஸீவீசிகாந்தர்விஹாரம் ।

ஶ்ருத்யந்தஸ்தூயமாநம் நதஜநஸத³நாஸந்நசஞ்சந்நிதா⁴நம்
ப்ரத்யத்³ரி க்ரீட³மாநம் ப்ரணவமயரத²ம் ஶ்ரீகி³ரீஶம் ப⁴ஜேऽஹம் ॥ 2॥

கைலாஸக்³ராவதுல்யோஜ்ஜ்வலவ்ரு’ஷப⁴குலாத்⁴யக்ஷஸந்நத்³த⁴கேதும்
லோலத்³து³க்³த⁴ப்ரவாஹார்க³லமகுடதடீவேஷ்டிதாஹீந்த்³ரஸேதும் ।

பஞ்சாஶத்³வர்ணதா⁴தும் ஹரிகமலப⁴வோத்பத்திநிஷ்பத்திஹேதும்
பஞ்சாஸ்யம் ஶ்ருத்யுபாஸ்யம் நிரவதி⁴யஶஸம் ஶ்ரீகி³ரீஶம் ப⁴ஜேऽஹம் ॥ 3॥

பீ⁴மம் ஸோமம் ஶிவம் ஶங்கரமப⁴வமஜம் விஶ்வலோகைகபீ³ஜம்
ருத்³ரம் முத்³ரீக்ரு’தாக⁴ம் பஶுபதிக³மநம் வீரப⁴த்³ரம் விநித்³ரம் ।

ஶர்வம் ஸர்வம்ஸஹாமண்ட³லமஹிதரத²ம் ஸத்பத²ம் நிர்விரோத⁴ம்
நாத³ம் வேதா³விபே⁴த³ம் வரத³மப⁴யத³ம் ஶ்ரீகி³ரீஶம் ப⁴ஜேऽஹம் ॥ 4॥

ஜ்யோதீரூபம் து³ராபம் விலயஜலத⁴ரோத்³த³ண்ட³சண்டா³ட்டஹாஸம்
வித்³யுத்³வல்லீமதல்லீருசிரபடுஜடாநத்³த⁴முக்³தே⁴ந்து³க²ண்ட³ம் ।

ப்ராக்³த்³வாரே ப்⁴ரு’ங்கி³லாஸம்(லாஸ்ய) ப்ரதிதி³ஶக³ணகோலாஹலாபூர்ணகர்ணம்
வர்ணப்ராகாரமத்⁴யஸ்தி²தமணிஸத³நம் ஶ்ரீகி³ரீஶம் ப⁴ஜேऽஹம் ॥ 5॥

சித்³வித்³யாமூலகந்த³ம் ரத³நருசிபரிஷ்காஸிதாரண்யகுந்த³ம்
ம்ரு’த்³வீகோ³க்ஷீரபூராம்ரு’தரஸமது⁴ராம்நாயகே³யம் யஜேய ।

வித்³வத்பாலீஸதா³பூஜிதபத³கமலம் நிர்மலம் நிர்விகல்பம்
வ்யாலாகல்பம் சிராயுர்முநிஸுதவிநுதம் ஶ்ரீகி³ரீஶம் ப⁴ஜேऽஹம் ॥ 6॥

ஷட்த்ரிம்ஶத்தத்த்வஶ‍்ரு’ங்கோ³த்தரபத³விசரத்ஸூக்ஷ்மசித்ஸ்தா²ணுரூபம்
ஸப்தாதோ⁴லோகபா³ஹ்யாந்தரகுஹரதம: க²ண்ட³நோத்³த³ண்ட³ஹாஸம் ।

ஸௌம்யம் க³ம்யாதி³க³ம்யம் ஶரணஜநமநோஹாரிஶய்யாந்தரஸ்த²ம்
ஸம்யக்ஸௌபா⁴க்³யரேகா²ஞ்சிதபத³யுக³ளம் ஶ்ரீகி³ரீஶம் ப⁴ஜேऽஹம் ॥ 7॥

ந்யக்³ரோத⁴க்ஷ்மாஜமூலே ஸ்ப²டிகமணிமயஸ்வச்ச²பீடா²தி⁴வாஸம்
ஸர்வஜ்ஞம் ப⁴க்தப³ந்து⁴ம் ப்ரவிமலகருணாஸாரவத்³து³க்³த⁴ஸிந்து⁴ம் ।

ப்ரத்யக்ஷாத்³ரு’ஷ்டமூர்திம் த³ஶதி³க³தி⁴பதிம் விஶ்வக்ரு’த்³தி³வ்யமூர்திம்
ஜ்யோதிர்லிங்க³ம் நிரங்க³ம் நிரவதி⁴மபரம் ஶ்ரீகி³ரீஶம் ப⁴ஜேऽஹம் ॥ 8॥

கி³ர்யஷ்டகமித³ம் புண்யம் ய: படே²த்ஸததம் நர: ।
ஶிவலோகமவாப்நோதி ஶிவேந ஸஹ மோத³தே ॥ 9॥
॥ இதி ஶ்ரீகி³ரீஶாஷ்டகம் ஸம்பூர்ணம் ॥

